
యతనికిఁ బరిశుద్ధి యగునట్ల నొక్క-

హిత ముపదేశింప నెంచి యిట్లనియె

విను కుమారక నీవు వెతఁబడనేల

మనమున బ్రాహ్మణు మగ్గించుకడక

చేకొన్నఁదలఁచినఁ జెందు నఘంబు

పాకారి నొందఁడె బ్రహ్మహత్య యును170. 

నీవు దేవహితంబు నెమ్మి సేయంగ

భావించి కాదె యీ పనిఁ జేసినావు

తారకాసురుఁడు మద్భక్తుఁడు వేద

పారజ్ఞుఁ డటు వానిఁజంపుట తగునె

యైన నిందునకుఁ బ్రాయశ్చిత్తమొకటి






అందుకుఁ బ్రాయశ్చిత్తముగ నాతనికి నారాయణమంత్ర ముపదేశించుట.





నే నెఱుంగుదు నది నెఱి రహస్యంబు

ర మ్మొకసారి నారాయణ యనిన

సమ్మతి గంగాదిసకలతీర్థముల

స్నానంబుసేయ నౌ సత్ఫలం బబ్బుఁ

బూనిన పాతకంబులును దొలంగు.
180. 

పూతుండపై మరి భుజియింపు మనిన

నాతండు తన తండ్రి యడుగుల కెఱగి

యా మంత్రము జపించి యతిశుద్ధిఁ గాంచి

ప్రేమ నుమాదేవి పిలిచి వడ్డింప

భుజియించి తృప్తి యింపును జెంది యందు

భుజగభూషణుదండఁ బొసఁగఁ గూర్చుండి

ఖండపరశుచంద్రఖండమండనుని

వెండియు సేవించి వెస నిట్టులనియె

		 ఈ పేజీలో చివరి మార్పు 13 మార్చి 2022న 17:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

